
1. መግቢያ 

የዳይይክተሮች ቦርድን የመሾም ሥልጣን የባንኩ ባለአክሲዮኖች ነው። በዚህም መሠረት 

የዳይይክተሮች ቦርድ አባላትን የመሾም ኃላፊነት የመደበኛው የባለአክሲዮኖች ጉባዔ ነው። በዚህ 

ምክንያት ባንኩ የቦርድ ዳይሬክተሮችን የአሿሿም እና ምርጫ መመሪያ አዘጋጅቶ በጠቅላላ 

ባለአክሲዮኖች ጉባኤ ፀድቋል። 

ይሁን እንጂ በቅርቡ የኢትዮጵያ ብሔራዊ ባንክ ያወጣው አዲሱ የኮርፖሬት አስተዳደር የባንክ 

ሥራ ቁጥጥር መመሪያ (SBB/91/2024) እያንዳንዱ ባንክ በአዲሱ መመሪያ ላይ የተደረጉ 

ለውጦችን ታሳቢ በማድረግ አዲስ የዳይይክተሮች ቦርድ ሹመት ፖሊሲና የአሠራር ሥርዓት 

እንዲኖረው ያስገድዳል። 

ይህ መስፈርት በኮርፖሬት አስተዳደር የባንክ ሥራ ቁጥጥር መመሪያ ቁጥር 91/2024 አንቀፅ 9 

በግልፅ ተቀምጧል። በመሆኑም ይህ የዳይሬክተሮች ቦርድ ሹመት የፖሊሲና የአሠራር ሠነድ 

አግባብነት ያላቸውንና አዲስ የወጣውን የኮርፖሬት አስተዳደር የባንክ ሥራ ቁጥጥር መመሪያ 

ቁጥር (SBB/91/2024)  ድንጋጌዎች እና  ተፅዕኖ ያላቸው ሰዎች መመሪያ ቁጥር  

(SBB/89/2024) እና ሌሎች አግባብነት ያላቸውን ሕጎች ከግምት ውስጥ በማስገባት    

ተዘጋጅቷል፡፡። 

2. ርዕስ 

ይህ ሠነድ "የዳሸን ባንክ አ.ማ. የዳይይክተሮች ቦርድ ሹመት ፖሊሲ እና አሠራር መመሪያ ተብሎ 

ሊጠቀስ ይችላል::  

3. ትርጓሜ   

3.1 "ባንክ" ማለት ዳሽን ባንክ አ.ማ ማለት ነው፡፡  

3.2 "የከሰረ ሰዉ" ማለት በፍርድ ቤት መክሰሩ የታወጀ ሰው ማለት ነው።  

3.3 "ዳይሬክተር" ማለት በማንኛውም ማዕረግ ሊጠቀስ የሚችል ማንኛውም የባንኩ የዳይሬክተሮች 

ቦርድ አባል ማለት ነው፡፡   

3.4 "የፋይናንስ ተቋም" ማለት ባንክ፣ ኢንሹራንስ ኩባንያ፣ ሪኢንሹረር፣ የማይክሮ ፋይናንስ 

ተቋም፣ የማይክሮ ኢንሹራንስ ኩባንያ፣ የክፍያ መሣሪያ ሰጪ፣ የክፍያ ሥርዓት 

ኦፕሬተር፣ የካፒታል ዕቃዎች ፋይናንስ ኩባንያ፣ የገንዘብ አስተላላፊ ተቋም፣ የፖስታ 

ገንዘብ አስተላላፊ ተቋም ወይም ሌሎች በኢትዮጵያ ብሔራዊ ባንክ በሚወሰን ፈቃድ 

የተሰጣቸው ተቋማት ማለት ነው፡፡  

3.5 "ተስማሚ እና ትክክለኛ መመዘኛ" ማለት ዳይሬክተሮች የተሰጣቸዉን ኃላፊነት ለመወጣት 

የሚያስችላቸዉን የታማኝነት፣ የፋይናንስ ብቁነት፣ ብቃት እና አቅም እንዳላቸው 

ለመገምገም እና ለመወሰን የሚያገለግል መስፈርት ነው። 

3.6 "ገለልተኛ ዳይሬክተር" ማለት ከባንኩ ጋር  የሙያ ወይም የንግድ ግንኙነት; የመጀመሪያ 

ደረጃ ዝምድና ቤተሰባዊ ግንኙነት የሌለው እና የከፍተኛ አመራር አካል ያልሆነ ወይም 

በባንኩ የዕለት ተዕለት እንቅስቃሴ ውስጥ የማይሳተፍ የሥራ አስፈፃሚ አባል ያልሆነ 

ዳይሬክተር ማለት ነው።  

3.7 "ተፅዕኖ ፈጣሪ ባለአክሲዮን" ማለት በቀጥታም ሆነ በተዘዋዋሪ ሁለት በመቶ ወይም ከዚያ 

በላይ የባንኩን የተፈረመ ካፒታል የያዘ ሰው ነው። 

3.8 "ብሔራዊ ባንክ" ማለት የኢትዮጵያ ብሔራዊ ባንክ ማለት ነው።  

3.9 "አንድ የሥልጣን ዘመን" ማለት ከሦስት (3) ዓመታት የማይበልጥ ጊዜ ማለት ነው።  

3.10 "ሰው" ማለት ማንኛውም የተፈጥሮ ወይም ሕጋዊ ሰው ማለት ነው።  

3.11 "ከፍተኛ ተጽዕኖ ያላቸው ሰዎች" ማለት ተጽዕኖ ፈጣሪ ባለአክሲዮኖች፣ ዳይሬክተሮች፣ ዋና 

ሥራ አስፈፃሚ እና የባንኩ ከፍተኛ ሥራ አስፈፃሚዎች ናቸው፡፡  

3.12 "ቴክኒካል ሐብት ወይም ንብረት የሌለው ሰው" ማለት ዕዳው ከንብረቱ በላይ የሆነ ወይም 

አብዛኛው ንብረቱ በፋይናንስ ተቋም የተያዘበት የተከለከለ ወይም በፍርድ ቤት ውሳኔ 

የተከለከለ ሰው ነው። 

4. የተፈፃሚነት ወሰን 

ይህ ፖሊሲና አሠራር መመሪያ በዳሸን ባንክ አ.ማ የዳይሬክተሮች ቦርድ  ሹመት እና  ምርጫን  

በሚመለከቱ በሁሉም ጉዳዮች ላይ ተፈፃሚ ይሆናል። 

5. ዓላማ 

የዚህ ፖሊሲና አሠራር ሥርዓት መመሪያ ዓላማ የኢትዮጵያ ብሔራዊ ባንክ ያወጣቸውን አግባብነት 

ያላቸውን መመሪያዎች፣ የንግድ ሕጉን፣ የባንኩን መመሥረቻ ጽሑፍ እና መተዳደሪያ ደንብ 

እንዲሁም  ሌሎች አግባብነት ያላቸውን ሕጎች ግምት ውስጥ በማስገባት የዳይሬክተሮች ቦርድ 

ሹመትና ምርጫ ሥርዓት የሚመራበትን ማዕቀፍ ማዘጋጀት ነው። 

6. ተፈፃሚነት ያላቸዉ ሕጎች 

ይህ ፖሊሲ እና አሠራር መመሪያ በሁሉም አግባብነት ባላቸው የኮርፖሬት አስተዳደር የባንክ 

ቁጥጥር መመሪያ ቁጥር (SBB/91/2024) ድንጋጌዎች፣ ከፍተኛ ተጽዕኖ ያላቸው ሰዎች 

መስፈርቶች የባንክ ቁጥጥር መመሪያ ቁጥር (SBB/89/2024) ፣ የባንኩ መመሥረቻ ፅሑፍና 

መተዳደሪያ ደንብ፣ የንግድ ሕጉ እና ሌሎች አግባብነት ባላቸው ሕጎች የሚተዳደር ነው፡፡  

7. ጠቅላላ መስፈርቶች 

  ይህ ፖሊሲ እና አሠራር መመሪያ ፡- 

7.1 ገለልተኛ ወይም አስፈፃሚ ያልሆኑ ወይም አስፈፃሚ በሆኑ የዳይሬክተሮች ቦርድ አባላትን 

የመመዘኛ መስፈርት ዝርዝር ድንጋጌዎችን ያካትታል: እንዲሁም  

7.2 የዳይሬክተሮች ቦርድ አባላትን ሹመት እና ምርጫ ሂደት በግልፅ ያስቀምጣል። 

8. የዳይሬክተሮች ቦርድ ብዛት፣ አወቃቀር እና ዕውቀት 

 

8.1 ባንኩ ቢያንስ ዘጠኝ (9) እና ቢበዛ አስራ ሶስት (13) የዲይሬክተሮች ቦርድ አባላት ይኖሩታል፡

፡ 

8.2 የቦርድ ዳይሬክተሮች ቦርድ አባላት በባንኩ ውስጥ ያለዉን የኦፕሬሽን ሥራ  ውስብስብነት፣ 

መጠን፣ ስፋትና ወሰን ጋር የሚጣጣሙ ብቃቶችና ልምዶች ሊኖራቸው ይገባል። 

8.3 ቦርዱ እንደ ቡድን   የብዝሃነት እና የተለያዩ ክህሎቶችን ያካተቱ ባለሙያዎች፣በባንኩ ውስጥ 

ያለዉን የሥራ ውስብስብነት እና የባንኩ አደጋ ስጋት ግምገማ ጋር የሚመጣጠን አስፈላጊውን 

መመዘኛ የሚያሟሉ ዳይሬክተሮችን ሊያካተት ይገባል። 

8.4 የዳይሬክተሮች ቦርድ አባላት የባንክ፣ የፋይናንስ፣ የሒሳብ አያያዝ፣ አስተዳደር፣   

ኢኮኖሚክስ፣ የሕግ፣ የንግድ አስተዳደር፣ ኦዲቲንግ፣ ኢንፎርሜሽን ቴክኖሎጂ፣ 

የኢንቨስትመንት አስተዳደር እና ዘላቂነት (አካባቢያዊ፣ ማኅበራዊ እና አስተዳደር (ESG) 

የአደጋ ቁጥጥርን እይታዎችን ጨምሮ) የተለያዩ ዕውቀቶች ያሏቸውን ሰዎች ያካትታል። 

8.5 የዳሬክተሮች ቦርድ አባል ከታወቀ ከፍተኛ የትምህርት ተቋም ቢያንስ የመጀመሪያ ዲግሪ 

ወይም ተመጣጣኝ የሆነ የትምህርት ዝግጅት እና ከላይ እንደተገለፀው ተዛማጅ በሆኑ የሥራ 

መስኮች ቢያንስ የሰባት (7) ዓመታት የሥራ ልምድ ያለው መሆን አለበት። 

8.6 ከአራት በላይ በሆኑ ሌሎች ተቋማት ወይም አካላት ውስጥ በዳይሬክተርነት እያገለገለ ያለ  

ማንኛዉም ሰዉ በባንኩ ዉስጥ የዳይሬክተሮች አባል ሆኖ ሊሾም አይችልም፡፡ 

8.7  የዳይሬክተሮች ቦርድ እንደሚከተለው ይዋቀራል 

8.7.1 ከዳይሬክተሮች ውስጥ 1/3ኛው ተፅዕኖ ፈጣሪ ባልሆኑ ባለአክሲዮኖች እጩ 

ተደርገው ይመረጣሉ።  

8.7.2 ከዳይሬክተሮች ውስጥ 1/3ኛው በሁሉም ባለአክሲዮኖች እጩ ተደርገው 

ይመረጣሉ። እና 

8.7.3 1/3 ኛው የዳይሬክተሮች አባላት ገለልተኛ ዳይሬክተሮች ሆነው በነባር         

የዳይሬክተሮች ቦርድ አባላት የሚታጩ እና በሁሉም ባለአክሲዮኖች የሚመረጡ 

ናቸው። 

8.8 የባንኩ ባለአክሲዮኖች በባንኩ ቦርድ ውስጥ የአንድ ፆታ ውክልና ብቻ አለመኖሩን ማረጋገጥ 

አለባቸው። ለዚህም ቢያንስ ሁለት (2) ሴቶች በዳይሬክተሮች ቦርድ አባላት ውስጥ  

መመረጣቸውን ማረጋገጥ አለባቸው። 

8.9 በባንክ ውስጥ የቦርድ እጩ አባል ለመሆን የሚቀርበዉ ባለአክሲዮን የባንኩ የባለአክሲዮኖች 

ስብሰባ ከሚካሄድበት ቀን በፊት ቢያንስ ለሁለት ተከታታይ ዓመታት የባንኩ ባለአክሲዮን 

መሆን አለበት። 

8.10 ቦርዱ በቦርድ አባላት  መካከል ያለውን ብዝሃነት  ለማረጋገጥ የአካዳሚክ ብቃት፣ የቴክኒክ 

ዕውቀት፣ ለኢንዱስትሪው አግባብነት ያለው ዕውቀት፣ ልምድ፣ እና ፆታ ላይ ተግባራዊ 

የሚሆን ፖሊሲ ያወጣል፡፡  

8.11 ቢበዛ ሁለት (2) የባንክ ሠራተኞች (ዋና ሥራ አስፈፃሚውን እና ከፍተኛ ሥራ 

አስፈፃሚዎችን ጨምሮ፣ ነገር ግን የኩባንያ ፀሃፊን ሳይጨምር) ለቦርድ አባልነት  ሊመረጡ 

ይችላሉ። ነገር ግን እነዚህ ሠራተኞች የዳይሬክተሮች ቦርድ ሰብሳቢ ሊሆኑ አይችሉም። 

8.12 ቦርዱ የአባላት  የአመራር ብቃትን የመከታተልና የመቆጣጠር፣ የጥቅም ግጭትን 

ለመከላከልና በባንኩ ላይ የሚነሱ ተፎካካሪ ጥያቄዎችን የማመዛዘን ተግባሩን  በብቃት 

ለመወጣት  ተጨባጭ የሆኑ የመለኪያ ነጥቦችን ያራምዳል፡፡ 

8.13 በንግድ ሕጉ የተደነገገው እንደተጠበቀ ሆኖ የዳይሬክተሮች ቦርድ ሰብሳቢ እና ምክትል 

ሰብሳቢ ይኖራቸዋል።  

8.14 ሊቀመንበሩ እና ምክትል ሊቀመንበሩ በሁሉም ዳይሬክተሮች አብላጫ ድምጽ ይመረጣሉ። 
 

9 ገለልተኛ ዳይሬክተሮች 
 

9.1 ከባንኩ የዳይሬክተሮች ቦርድ ውስጥ አንድ ሶስተኛው ገለልተኛ ዳይሬክተሮችን ያካትታል፡
፡  

9.2 አንድ ገለልተኛ ዳይሬክተር የመጀመሪያ ደረጃ ዝምድና እና ቤተሰባዊ ግንኙነት ወይም 

ከባንኩ ጋር የቢዝነስ፣ ሙያዊ ወይም የንግድ ግንኙነት የሌለው እና የከፍተኛ የቦርድ 

አመራር ወይም በባንኩ የዕለት ተዕለት እንቅስቃሴ ውስጥ የማይሳተፍ የአስፈፃሚ አካል 

ያልሆነ ዳይሬክተር ነው።  

9.3 የተፈጥሮ ሰዎችን ጨምሮ የሚከተሉት በመደበኛነት ለገለልተኛ ዳይሬክተርነት በእጩነት 

አይቀርቡም  
  

            9.3.1 በቀጥታም ሆነ በተዘዋዋሪ የባንኩ ባለአክሲዮኖች ፣ ዳይሬክተሮች፣ ዋና ሥራ 

አስፈፃሚ፣ ወይም የባንኩ ከፍተኛ ሥራ አስፈፃሚ እና/ወይም የባለአክሲዮኑ የትዳር 

ጓደኛ ወይም የመጀመሪያ ደረጃ የሥጋ ወይም የጋብቻ ዘመድ፣ በባንኩ ዳይሬክተር፣ 

ዋና ሥራ አስፈፃሚ ወይም ከፍተኛ ሥራ አስፈፃሚ የሆኑ፣ ወይም 

9.3.2 ከባንኩ ጋር የውል ግዴታ ያለው ኩባንያ ባለአክሲዮኖች፣ ዳይሬክተሮች፣ ዋና 

ሥራ አስፈጻሚ፣ እና ኩባንያው ከፍተኛ ሥራ አስፈጻሚ፣ 

9.3.3 በቀጥታም ሆነ በተዘዋዋሪ ከባንኩ ጋር በማናቸውም የሕግ ሂደቶች ወይም ከፍርድ 

ቤት ውጪ  በነበሩ ክርክሮች ውስጥ የተሳተፈ እናት ኩባንያ እና ተቀፅላ ድርጅቶቹ 

ባለፉት ሁለት ዓመታት ውስጥ ከባንኩ ጋር ማንኛውንም ዓይነት የንግድ፣ ሙያዊ 

ወይም የግብይት  ግንኙነት ያለው፣ እና 

9.3.4 ከባንኩ ጋር ማንኛውም አይነት ከብር ሃምሳ (50) ሚሊዮን ብር በላይ በሆነ 

መጠን የገንዘብ  ግዴታ ያለበት  ። 

9.4 በዜግነት ኢትዮጵያዊ ያልሆኑ ሰዎች ገለልተኛ ዳይሬክተሮች ሆነው እንዲያገለግሉ ሊመረጡ 

ይችላሉ። 

9.5 ገለልተኛ ዳይሬክተር በባንክ፣ በሒሳብ አያያዝ፣ በኦዲቲንግ፣ በፋይናንስ፣ በቢዝነስ 

ማኔጅመንት፣ በኢኮኖሚክስ፣ በሕግ፣ በቴክኖሎጂ እና በተዛማጅ የትምህርት ዘርፍ ከታወቀ 

ከፍተኛ የትምህርት ተቋም የማስተርስ ዲግሪ ወይም ተመጣጣኝ ሙያዊ ብቃት ሊኖረው 

ይገባል። 

9.6  ገለልተኛ ዳይሬክተሩ ከፋይናንሺያል ሴክተሩ ወይም ከፋይናንሺያል ሴክተሩ ጋር በተገናኘ 

በማስተማር/በማማከር ወይም በኦዲት ወይም በአደጋ ስጋት አስተዳደር ወይም በማናቸውም 

ሌሎች አግባብነት ባላቸው መስኮች ቢያንስ አስር (10) ዓመት የሙያ ልምድ ሊኖረው 

ይገባል። 
 

10 የፋይናንስ ጤናማነት 

ዳይሬክተሮች በፋይናንስ ጤናማነት ረገድ ጤናማ እንቅስቃሴ ያላቸዉ መሆን አለባቸው፡፡ 

የዳይሬክተሮችን የፋይናንሺያል ጤናማነት በሚወሰኑበት ጊዜ ሁሉንም ተዛማጅ ጉዳዮች ግምት ውስጥ 

መግባት አለባቸው፣ ይህም በዚህ ክፍል ተዘርዝረዉ ያልተቋጩ የሚከተሉትን ሊያካተት ይችላል::   

10.1 እርሱ/ እርሷ  ዳይሬክተር ፣ ዋና ሥራ አስፈፃሚ ወይም ከፍተኛ ሥራ አስፈፃሚ የሆነበት 

ሕጋዊ ሰው ወይም ባለቤቱ የኪሳራ አቤቱታን ያቀረበ ወይም በኢትዮጵያም ሆነ በሌላ 

ማንኛውም ቦታ መክሰሩ የተወሰነ ወይም የእርሱ/የእርሷ ወይም የኩባንያው ሀብት በኪሳራ 

ምክንያት አስተዳደር ሥር ከወደቀ ወይም የባንክ ብድር መመለስ ባለመቻሉ ምክንያት 

ንብረቱ በባንክ ከተሸጠ፣  ነገር ግን ከላይ በተገለፀው አግባብ አንድ ሰው በመክሰር ላይ ባለ 

ወይም በአስተዳደር ሥር ባለ ድርጅት ውስጥ ተሿሚ ወይም ባለንብረት መሆኑ ብቻ 

በተሿሚው ላይ አሉታዊ ተፅዕኖ አያስከትልም፣ ከዚህ በላይ በድርጅቱ መክሰር ውስጥ 

የተሿሚው ሚና ከግምት ውስጥ ይገባል ፡፡  

 10.2 ዳይሬክተሩ ሕጋዊ ሰውነት ያለው ድርጅት ውስጥ ዳይሬክተር ወይም ዋና ሥራ አስፈፃሚ 

ወይም ከፍተኛ ሥራ አስፈፃሚ ወይም ባለቤት የሆነበት ድርጅት የባንክ ወይም ሌላ ክሬዲት 

ወይም የታክስ ክፍያ ላይ ጥፋት ፈፅሞ ከሆነ፣  

10.3 ዳይሬክተሩ ባለቤት በሆነበት ወይም ሕጋዊ ሰውነት ባለው ድርጅት ውስጥ ዳይሬክተር 

ወይም ዋና ሥራ አስፈፃሚ ወይም ከፍተኛ ሥራ አስፈፃሚ ሆኖ ያገለገለበት ድርጅት ካለፉት 

ሁለት (2) ዓመታት በፊት በኢትዮጵያ ብሔራዊ ባንክ አግባብነት ባለው መመሪያ 

ከየትኛውም የፋይናንስ ተቋም ያልተከፈለ ብድር የተገኘ እንደሆነ ፣ 



6 
 

 10.4 ዳይሬክተሩ በፋይናንሺያል ተቋም ውስጥ ያደረገው የአክሲዮን ግዥ ኃላፊነት በጎደለው 

ወይም በግዴለሽነት አስተዳደር ፣ በማጭበርበር ወይም በሕገ-ወጥ የንግድ ሥራ ውስጥ 

በመሳተፍ ኪሳራ ወይም ቴክኒካል ኪሳራ በደረሰበት በሌላ ሰው የገንዘብ ድጋፍ የተደረገለት 

ከሆነ፤ 

 10.5 ባለአክሲዮኑ በተመለከተ፣ አክሲዮን በሚገዛበት ጊዜ የሰውየው ሀብት ቢያንስ ከተገኘው 

ወይም ከፋይናንሺያል ተቋም ሊገኝ ከሚችለው አክሲዮን ዋጋ የበለጠ ቢሆን  

10.6  አግባብነት ባለው የብሔራዊ ባንክ መመሪያ መሰረት ስንቅ የሌለውን ቼክ በመስጠት 

ምክንያት ሒሣቡ የተዘጋ ከሆነ እና ያልተመለሰ እንደሆነ፡፡ 

11 ታማኝነት 

ዳይሬክተሮች ታማኝ፣ መልካም ስም ያላቸው እና ታታሪ መሆን አለባቸው። የዳይሬክተሮችን 

ታማኝነት  ለመወሰን በዚህ ክፍል ተዘርዝረዉ ያልተቋጩ  የሚከተሉትን እና ከእነዚህ ጋር  ተዛማጅ 

የሆኑ ነገሮች ከግምት ውስጥ መግባት ይኖርባቸዋል  

  11.1 ግለሰቡ በኢትዮጵያም ሆነ በሌሎች ሀገሮች ሕብረተሰቡን ከማጭበርበር ለመከላከል 

በተዘጋጀ በማንኛውም የወንጀል ክስ የጥፋተኝነት ታሪክ ያለው እንደሆነ፤ 

  11.2 ዳይሬክተሩ የሚቆጣጠረው/የምትቆጣጠረው ወይም ከፍተኛ ተፅዕኖ ማድረግ የሚችልበት 

ሕጋዊ ሰውነት ያለው ድርጅት መረጃን ከመንግስት ባለሥልጣኖች ካስቀረ ፣የተሳሳተ 

የገንዘብ ወይም ሌሎች መግለጫዎች ካቀረበ፣የቁጥጥር ፈቃድ ውድቅ መደረግ እና 

የቁጥጥር መስፈርቶችን አለሟሟላት ፣በሕዝብ ባለሥልጣናት የሚሰጡ የማስተካከያ 

እርምጃዎችን ወይም በሕዝብ ባለሥልጣን የሚደረጉ ጣልቃ-ገብነትን ውድቅ ማድረግ፤  

11.3 ግለሰቡ፣ ወይም እርሱ/እርሷ የሚቆጣጠረው ወይም ከፍተኛ ተጽዕኖ ያለው ድርጅት በግልም 

ሆነ በይፋ እምነት በማጉደል፣ በማጭበርበር እና በሌሎች ተያያዥ የገንዘብ ወንጀሎች፣ 

በተቆጣጣሪ ወይም በባለሙያ አካል፣ በፍርድ ቤት ወይም በልዩ ፍርድ ቤት ተመርምሮ፣ 

የተቀጣ፣ የታገደ ወይም የተወቀሰ ከሆነ 
 

12 የጥቅም ግጭቶች እና የአዕምሮ ነፃነት 

12.1 ዳይሬክተሮች ግዴታቸውን በሚወጡበት ወቅት የአዕምሮ ነፃነታቸውን ማረጋገጥ ፣ እና 

ተግባራቸውን በአግባቡ ለመወጣት የጥቅም ግጭት ሊያስከትሉ የሚችሉ ጉዳዮች በማስቀረት 

ላይ ከፍተኛ ጥንቃቄ ያደርጋሉ፡፡  

12.2 ዳይሬክተሮች የራሳቸውን ትክክለኛ፣ ተጨባጭ እና ገለልተኛ ውሳኔዎች መስጠት መቻል 

ያለባቸው ሲሆን ከማንኛውም የጥቅም ግጭት ነፃ ሆነው በአእምሮ ነፃነት መንቀሳቀስ 

አለባቸው። 

 12.3 የአዕምሮ ነፃነት ደረጃን ለመወሰን የሚከተሉትን ጨምሮ ከአዕምሮ ነፃነት ጋር   ተዛማጅነት 

ያላቸው ነገሮች ከግምት ውስጥ መግባት አለባቸው፣ ነገር ግን በእነዚህ አይገደብም፡- 

12.3.1. በዳይሬክተሮች ወይም የከፍተኛ ሥራ አስፈፃሚዎች የቀረቡትን ውሳኔዎች 

በብቃት ለመገምገም እና ለመቃወም ድፍረት፣ ባህሪ፣ ፀባይ፣ እምነት እና 

ጥንካሬ፤ 

12.3.2.ከፍተኛ የሥራ አስፈፃሚ አካላት የአስተዳደር ተግባራቸውን በሚያከናውኑበት ጊዜ 

ገለልተኛ አስተሳሰብን የሚያሳዩ መሆን አለመሆናቸውን መገምገም እና 

ጥያቄዎችን መጠየቅ መቻል፤ እና 

12.3.3. የቡድን-አስተሳሰብ'ን በመቋቋም የራስን አመለካከት እና አቋም ማቅረብ መቻል። 

13 መስፈርቶችን ማስታወቅ 

13.1 የባንኩ የጠቅላላ ባለአክሲዮኖች ስብሰባ ከመካሄዱ አንድ ወር ቀደም ብሎ የባንኩ  ፀሐፊ 

ለቦርድ አባላት እጩ ለመሆን የምርጫ መስፈርቶችን ከፍተኛ ሽፋን ባላቸው ጋዜጣዎች፣

በብዙሃን መገናኛ፣ በባንኩ ድረ-ገፅ፣ እና በሌሎች የኤሌክትሮኒክስ ቻናሎች ለባለአክሲዮኖች 

ይፋ ያደርጋል ያትማል። 

13.2.ባንኩ ከጠቅላላ የባለአክሲዮኖች ስብሰባ በፊት ባለአክሲዮኖቹ ለዳይሬክተርነት በእጩነት 

ለሚያቀርቧቸው ሰዎች ሊከተሏቸው የሚገቡ ሥነ-ሥርዓቶችን በበቂ ሁኔታ ማሳወቅ 

አለበት። 
 

14 ገለልተኛ ዳይሬክተሮችን መሾም 

 14.1 የቦርድ አስመራጭ እና የክፍያ ኮሚቴው፡- 

      14.1.1 ገለልተኛ የቦርድ አባላትን በጠቅላላ ባለአክሲዮኖች ስብሰባ ለመምረጥ 

እጩዎችን መለየት እና እጩ ማቅረብ አለበት፤ 

      14.1.2 ከሚመረጡት ገለልተኛ ዳይሬክተሮች ቁጥር ቢያንስ በሁለት እጥፍ 

የሚሆን እጩዎችን በመመልመል ያቀርባል፡፡ የዳይሬክተሮች ቦርድም 

ለገለልተኛ ዳይሬክተርነት የቀረቡትን የተሿሚዎች እና እጩዎች ዝርዝር 

ለአስመራጭ ኮሚቴ ያስረክባል። 

      14.1.3 የባንኩን ጥቅም በሚጎዳ መልኩ ቦርዱ በአንድ ግለሰብ ወይም ትንሽ ቡድን 

የበላይነት እንዳይኖረው ለማድረግ ጥረት ያደረጋል፡፡ 

      14.1.4 ጥሩ እጩዎችን ለማቅረብ ከሙሉ ቦርዱ ጋር በሚደረጉ ውይይቶች ላይ 

በመመስረት ተስማሚ የሆኑትን ገለልተኛ የቦርድ ዳይሬክተሮች ፕሮፋይል 

ማዘጋጀት፤ 

      14.1.5 በቦርዱ ውስጥ የሚያገለግሉ ገለልተኛ ዳይሬክተሮችን ለመቅጠር እንደ 

አስፈላጊነቱ በምልመላ አማካሪዎች በመታገዝ እና  

      14.1.6 ለበለጠ ግምገማ እና ለጠቅላላ ጉባዔው እንዲቀርቡ ዕጩ ገለልተኛ 

ዳይሬክተሮችን ዝርዝር ለዳይሬክተሮች ቦርድ ያቀርባል፡፡ የዳይሬክተሮች 



8 
 

ቦርድም የገለልተኛ ዳይሬክተሮች ዕጩዎችን ዝርዝር ለአስመራጭ ኮሚቴ 

ያስረክባል። 

  14.2 ሁሉም ለገለልተኛ ዳይሬክተርነት የሚመረጡ ግለሰቦች የኢትዮጵያ ብሔራዊ ባንክ 

መስፈርቶችን ማሟላት ወይም ከመስፈርቱ በላይ መሆን አለባቸው። 

15 አስመራጭ ኮሚቴ 

15.1 የቦርድ ዳይሬክተሮች በሚመረጡበት የጠቅላላ ባለአክሲዮኖች ስብሰባ የመጀመርያው አጀንዳ 

የምርጫ እና የሹመት ሥራን የሚያከናውን ጊዜያዊ የቦርድ ሹመትና አስመራጭ ኮሚቴን 

መሾም ይሆናል። 

15.2 አስመራጭ ኮሚቴው 5 (አምስት)አባላትን ያቀፈ ሆኖ   አሁን ላይ በቦርድ አባልነት እያገለገለ 

ያለ ወይም የባንኩ ተቀጣሪ መሆን የለበትም።  

15.3 ከሹመት እና አስመራጭ ኮሚቴ አባላት ቢያንስ ሁለቱ (2) ተፅዕኖ የሌላቸው ባለአክሲዮኖች 

መሆን አለባቸው።  

15.4 ሹመት እና አስመራጭ ኮሚቴው የጠቅላላ ባለአክሲዮኖች ስብሰባ በሚካሄድበት ቀን 

እጩዎችን ከባለአክሲዮኖች ይቀበላል፡፡  

15.5 የዳይሬክተሮች ቦርድ ለገለልተኛ ዳይሬክተርነት የቀረቡትን እጩዎች ዝርዝር ለአስመራጭ 

ኮሚቴ ያስረክባሉ።  

15.6 ባለአክሲዮን እራሱን/እራሷን ለእጩነት ማቅረብ ይችላል፡፡ 

15.7 አስመራጭ ኮሚቴው ከባለአክሲዮኖች የተቀበለው እጩዎች በኢትዮጵያ ብሔራዊ ባንክ 

የተቀመጡትን ብቃትና ልምድ ማሟላት አለባቸው። 

15.8 ሁሉም እጩዎች የተሿሚውን ሙያዊ ብቃት እና ልምድ የሚገልጽ አጭር መግለጫ  

እንዲሁም የትኛው ባለአክሲዮን እጩውን እንደጠቆመ ማካተት አለባቸው  ። 
 

16 የእጩ ተሿሚዎች ዝርዝር ዝግጅት  

    አስመራጭ ኮሚቴው፡- 

16.1 በሚከተለው ቅደም ተከተል መሠረት 3(ሶስት)ተሿሚዎችን ዝርዝር ይቀበላሉ 

ያዘጋጃሉ፡ 

            16.1.1 ዝርዝር 1፡የቦርዱ 1/3 እጩዎች ተፅዕኖ ፈጣሪ ካልሆኑ ባለአክሲዮኖች የተያዙ እና 

ተፅዕኖ ፈጣሪ ባልሆኑ ባለአክሲዮኖች ብቻ የሚመረጡ ናቸው፡፡ 

16.1.2. ዝርዝር 2፡ የቦርዱ 1/3 እጩዎች ለሁሉም ባለአክሲዮኖች የተያዙ እና   በሁሉም 

ባለአክሲዮኖች የሚመረጡ ናቸው፡፡  

16.1.3. ዝርዝር 3፡ የቦርዱ 1/3 እጩዎች  ለገለልተኛ ዳይሬክተሮች የተያዙ እና  በሁሉም 

ባለአክሲዮኖች የሚመረጡ ናቸው፡፡ 

16.2  የቦርድ ሹመት ከመካሄዱ በፊት ስለ ቦርድ ምርጫ መስፈርቶች ለባለአክሲዮኖች 

በበቂ ሁኔታ ያሳውቃል። 

16.3 አግባብነት ባላቸው የንግድ ሕግ ድንጋጌዎች መሠረት በሕግ ሰውነት የተሰጠው ድርጅት 

በዳይሬክተሮች ቦርድ ውስጥ ሊሾም ይችላል፡፡ 

16.4 በዳይሬክተሮች ቦርድ ውስጥ በእጩነት የተመረጠው በሕግ ሰውነት የተሰጠው ድርጅት  

ሲሆን ይህንን ድርጅት  የሚወክለው የተፈጥሮ ሰው በእጩነት ሂደቱ ወቅት የኢትዮጵያ 

ብሔራዊ ባንክ ለቦርድ አባልነት ያስቀመጠውን መስፈርት ሟሟሏቱ መረጋገጥ አለበት 

16.5  በዳይሬክተሮች ቦርድ ውስጥ በእጩነት የተመረጠው በሕግ ሰውነት የተሰጠው ድርጅት  

በእጩነት ሂደት ውስጥ ተወካዩ ያልታወቀ እንደሆነ በተገቢው ጊዜ  ውስጥ የኢትዮጵያ 

ብሔራዊ ባንክ ያስቀመጠውን መስፈርት የሚያሟላ ተወካይ ይመድባል። 

17 የድምፅ አሰጣጥ ሂደት 

17.1 የጠቅላላ ባለአክሲዮኖች ጉባዔ  ሲካሄድ ባለአክሲዮኖች  በአስመራጭ ኮሚቴ በተዘጋጀው 

እያንዳንዱ ዝርዝር ውስጥ ለእያንዳንዱ እጩ ለየብቻው ድምፅ ይሰጣል።  

17.2 ከዚህ በላይ በቁጥር 16 በተጠቀሰው ዝርዝር 1 ላይ ለቀረቡት እጩዎች ድምፅ መስጠት 

የሚችሉት ተፅዕኖ ፈጣሪ ያልሆኑ ባለአክሲዮኖች ብቻ ናቸው። 

17.3 ሁሉም ባለአክሲዮኖች ከላይ በቁጥር 16 በተጠቀሰው ዝርዝር 2 እና 3 ለቀረቡት ዕጩዎች 

ድምፅ መስጠት  ይችላሉ። 

17.4 አንድ ባንክ ተፅዕኖ ፈጣሪ ባለአክሲዮን ከሌለው የቦርድ ምርጫ በሁሉም ባለአክሲዮኖች 

ይካሄዳል። 

17.5 ከፍተኛ ድምፅ ያገኙት እጩዎች ይሾማሉ። 

17.6 በእያንዳንዱ ምድብ  በምርጫ ሂደቱ ያልተመረጡ እጩዎች ቀጣይ በቦርዱ ክፍት የሥራ 

መደቦች ሲኖሩ ለመሾም በተጠባባቂነት ይያዛሉ::  

18 የኢትዮጵያ ብሔራዊ ባንክ የማፅደቅ ሂደት 

18.1 ባንኩ ዳይሬክተሮቹ ከተመረጡበት ቀን ጀምሮ ባሉት ሃያ (20) የሥራ ቀናት ውስጥ  

ማመልከቻ እና አስፈላጊ ሠነዶችን ለኢትዮጵያ ብሔራዊ ባንክ ያስገባል፡፡ 

18.2 የዳይሬክተሮች ሹመት ብሔራዊ ባንክ ባወጣቸው አግባብነት ባላቸዉ መመሪያዎች  ላይ 

በተቀመጡ መስፈርቶች መሠረት በኢትዮጵያ ብሔራዊ ባንክ ይፀድቃል። 

19 ልዩ ሁኔታዎች 

ቀሪ ሆነው የሚቆዩት ዳይሬክተሮች የዳይሬክተሮች ቦርድ አባላት ከግማሽ ያነሱ ሲሆኑ ሌሎች 

ዳይሬክተሮችን ለመሾም ጠቅላላ ጉባዔ መጥራት አለባቸው። 

20 በሌሎች የተፈቀደላቸው አካላት የሚደረግ ምርጫ 
 
20.1 የኢትዮጵያ ብሔራዊ ባንክ የዳይሬክተሮች ቦርድ ምርጫ እንዲካሄድ ከወሰነ የምርጫ ሂደቱ 

በባንክ ሥራ አዋጅ መሠረት ይከናወናል። 

20.2. በፍርድ ቤት፣ በውጭ ኦዲተሮች ወይም በሕግ የተፈቀደለት ማንኛውም አካል የቦርድ 

ምርጫ እንዲከናወን ወይም እንዲካሄድ ከወሰነ፣ሂደቱ በጉዳዩ ላይ ተፈፃሚነት ባላቸው 

ሕጎች መሠረት ይከናወናል። 
 

21 የአገልግሎት የሥራ ዘመን 

21.1 የቦርድ የሥራ ዘመን የሚቆጠረው የባለአክሲዮኖች መደበኛ ጠቅላላ ጉባዔ ቦርዱን 

ከመረጠበት ቀን ጀምሮ ነው። 

21.2 አንድ ሰው ራሱን ወክሎ ወይም ማንኛውንም ባለአክሲዮን ወክሎ እንደ ተወካይ ወይም 

በማንኛውም መንገድ የባንኩ ዳይሬክተር ሆኖ ከ 6 (ስድስት) ተከታታይ ዓመታት በላይ 

ማገልገል አይችልም። ነገር ግን ተከታታይ ስድስት ዓመታት ካለፉ በኋላ እንደገና ሊመረጥ 

ይችላል።  

21.3 የባንኩ የባለአክሲዮኖች መደበኛ ጠቅላላ ጉባዔ በቦርዱ ውስጥ ያለውን ቀጣይነት ለመጠበቅ 

እና አንዳንድ ነባር የቦርድ አባላትን በድጋሚ ለመምረጥ ከፈለገ ለአንድ (1) ተጨማሪ ጊዜ 

ብቻ ዳይሬክተሮችን ሊመርጥ ይችላል። በድጋሚ የሚመረጡት የቦርድ አባላት ቁጥር ግን 

ከባንኩ የቦርድ መቀመጫዎች ቢበዛ አንድ ሶስተኛ ብቻ የተወሰነ መሆን አለበት።  

21.4 የባንኩ የተሰናበቱ ዳይሬክተሮች የሥራ ዘመን በኢትዮጵያ ብሔራዊ ባንክ አዲስ 

የተመረጡትን ዳይሬክተሮችን ሹመት በፅሑፍ እስኪያፀድቅ ድረስ አይቋረጥም ። 

22. ሥልጠናዎች 

22.1 የቦርድ አባላት በሥልጠና እና በተከታታይ ሙያዊ እድገትን ጨምሮ ለኃላፊነታቸው ብቁ 

ሆነው መገኘት አለባቸው። ለዚህም አላማ ቦርዱ በቂ ጊዜ፣ በጀት እና ሌሎች አመቺ 

ሁኔታዎችን መፍጠር አለበት። 

22.2 ባንኩ አዳዲስ ዳይሬክተሮች በተሾሙ በሦስት (3) ወራት ጊዜ ውስጥ የባንኩን ስትራቴጂ፣ 

የአደጋ ስጋት ማዕቀፍ እና የቁጥጥር ግዴታዎችን የሚሸፍን መደበኛ የመግቢያ 

ማስተዋዋቂያ ፕሮግራም ይሰጣል፡፡  

22.3 ባንኩ ቢያንስ በዓመት አንድ ጊዜ ለዳይሬክተሮች በፋይናንሺያል ትንተና፣በድርጅት 

አስተዳደር፣ተፈፃሚነት ባላቸው ሕጎች፣ ደንቦች፣ መመሪያዎች፣ የአደጋ ስጋት አስተዳደር 

እና የውስጥ ቁጥጥር ዘርፎችን ቅድሚያ በመስጠት ሥልጠና ይሰጣል።  

22.4 ባንኩ የእያንዳንዱን የቦርድ አባል የተሰጠ የሥልጠና የምስክር ወረቀት በኢትዮጵያ ብሔራዊ 

ባንክ እንዲቀመጥ /እንዲያያዝ ያደርጋል፡፡ 

23. የመውጫ ሪፖርት 

23.1 የሥራ ዘመናቸውን ያጠናቀቁ የቦርድ አባላት የባለአክሲዮኖች ጠቅላላ ጉባዔ ከማካሄዱ 

ቢያንስ ከአሥራ አምስት (15) የሥራ ቀናት በፊት አጠቃላይ የመውጫ ሪፖርት 

በማዘጋጀት ለኢትዮጵያ ብሔራዊ ባንክና ለባንኩ ኩባንያ ፀሐፊ ማቅረብ አለባቸው። 

የመውጫ ሪፖርቱ ቢያንስ ቦርዱ በሥራ ዘመኑ ያከናወናቸውን ተግባራት፣ ተግዳሮቶች፣ 

የኢትዮጵያ ብሔራዊ ባንክን እና የመጪውን አዲስ ቦርድ ትኩረት የሚሹ ጉዳዮችን እና 

የቀጣይ አቅጣጫዎችን የሚያካትት መሆን አለበት።  

23.2 ባንኩ የሥራ ዘመናቸውን ያጠናቀቁ የቦርድ አባላት ከላይ የተመለከተውን መስፈርት 

ካላሟሉ ለመጨረሻው የአገልግሎት ዘመን የቦርድ ክፍያ አይከፈላቸውም።  

24. ማሻሻያ 

ይህ የዳይሬክተሮች ቦርድ ሹመት ፖሊሲ እና የአሠራር ስርዓት መመሪያ በጠቅላላ የባለአክሲዮኖች 

ስብሰባ ሲፀድቅ በማንኛውም ጊዜ ሊሻሻል ይችላል።ነገር ግን ማሻሻያው ከማንኛውም የኢትዮጵያ 

ብሔራዊ ባንክ መመሪያ ያልተፃረረ መሆን አለበት፡፡   

25. ተፈፃሚ የሚሆንበት ቀን  

ይህ ፖሊሲ እና አሠራር መመሪያ ጠቅላላ በባለአክሲዮኖች ጠቅላላ ጉባዔ ከፀደቀበት ቀን ጀምሮ 

ተግባራዊ ይሆናል፡፡  

26. ማፅደቂያ 

ይህ ፖሊሲ እና አሠራር መመሪያ ሰኔ 12 ቀን 2017 ዓ.ም. በዳይሬክተሮች ቦርድ ይሁንታ ያገኘ 

ሲሆን በባንኩ የባለአክሲዮኖች መደበኛ ጠቅላላ ጉባዔ ይፀድቃል። 

 


